	[image: image11.jpg]



	Helsinški Parlament Građana (hCa) Tuzla

Helsinki Citizens' Assembly (hCa) Tuzla

Omladinski resursni centar Tuzla

Youth Resource Center Tuzla

Hadži Bakirbega Tuzlića 1, 75000 Tuzla,

Bosna i Hercegovina

Tel/fax:  ++387 35 258 077

e-mail: hcatuzla@bih.net.ba, orctuzla@bih.net.ba
	
[image: image2.wmf]


HRONIKA 4 - TRGOVINA LJUDIMA
Što je to trgovina ljudima?

Trgovina ljudima predstavlja tešku povredu ljudskih prava. Ona poprima različite oblike, koji su često prerušeni i skriveni od očiju javnosti i vlasti. Ovakva mogućnost obmane može se pripisati ne samo složenoj prirodi samog krivičnog djela, nego i složenim definicijama različitih oblika ozbiljnih kršenja ljudskih prava (prisilni rad, ropstvo, i sl.). Ovo je posebno tačno kada se govori o trgovini ljudima u svrhu eksploatacije radne snage. Prema nedavnim procjenama Međunarodne organizacije rada (MOR), kao posljedica trgovine ljudima, identificirano je otprilike 2,5 miliona žrtava prisilnog rada (uključujući i seksualno iskorištavanje).

Trgovinu ljudima Ujedinjeni Narodi definiraju kao „vrbovanje, prijevoz, premještanje, skrivanje ili prihvat osoba, putem prijetnji ili uporabe sile ili drugih oblika prinude, otmice, prijevare, obmane, zloporabe ranjivog položaja neke osobe ili davanje ili primanje novčanih sredstava ili druge koristi, radi dobijanja pristanka osobe, koja ima kontrolu nad drugom osobom u svrhu eksploatacije.“ 

Trgovina ljudima u BiH

Trgovina ljudima je vid kriminaliteta koji predstavlja globalan problem, koji je izraženiji u zemljama koje su u fazi ekonomske i socijalne tranzicije, među koje spada i Bosna i Hercegovina. Žrtve trgovine ljudima su uglavnom osobe koje pripadaju socijalno ugroženim kategorijama stanovništva, potiču iz siromašnih zemalja, osobe su koje u potrazi za boljim uslovima života migriraju u bogatije zemlje. U potrazi za boljim uslovima za život često postaju meta kriminalnih mreža trgovaca ljudima. U novijem periodu Bosna i Hercegovina je sve manje  zemlja tranzita i zemlja odredišta, a sve više zemlja porijekla i odredišta, što pokazuje statistika evidentiranih žrtava trgovine ljudima. 
„Statistički podaci ukazuju da je u porastu broj slučajeva trgovine ljudima u kojima su žrtve malodobne osobe porijeklom iz Bosne i Hercegovine. Primjetni su novi oblici trgovine ljudima koji ukazuju da se ovaj vid kriminala iz ugostiteljskih i drugih uslužnih i javnih objekata “preselio” u privatne prostore (stanove, kuće), što značajno usložnjava otkrivanje, rasvjetljavanje i dokumentovanje ove vrste kriminala. Izvršenje krivičnih djela trgovine ljudima odvija se kroz različite oblike radne eksploatacije (prosjačenje, radovi na poljoprivrednim imanjima, građevinski radove i dr.) u kojima su žrtve državljani BiH. Najizraženiji je problem prosjačenja, najčešće Roma, koji je posljedica načina života, ali i sve složenijih ekonomsko-socijalnih prilika koje vladaju u Bosni i Hercegovini i okruženju.”

Institucionalni kapaciteti BiH na polju borbe protiv trgovine ljudima i zaštite žrtava trgovine ljudima bilježe kontinuiran napredak. Rezultat aktivnosti koje su preduzele institucije u je prepoznat i u Godišnjem izvještaju o trgovini ljudima Državnog sekretarijata Sjedinjenih Američkih Država za 2010. godinu, u kojem je Bosna i Hercegovina svrstana u prvu kategoriju zemalja koje ispunjavaju minimum standarda u borbi protiv trgovine ljudima. 

Ilegalnih migracija i krijumčarenja migranata  u znatnoj mjeri utiču na ovaj problem. U toku 2010. godine pripadnici granične policije Bosne i Hercegovine, tužilaštvu Bosne i Hercegovine podnijeli su 23 izvještaja o izvršenom krivičnom djelu koji se odnosi na član 189. Krivičnog zakona BiH (krijumčarenje osoba); protiv 34 osobe, od čega se 5 službenih izvještaja odnosi na član 250. Krivičnog zakona BIH (organizovani kriminal), protiv ukupno 7 osoba, kao i dva službena izvještaja  koji se odnose na član 249. stav 1. u vezi sa članom 198 Krivičnog zakona BIH (udruživanje radi činjenja krivičnog djela), protiv ukupno 10 osoba. 
U 2009. godini Tužilaštvu BiH je podneseno 27 službenih izvještaja za krijumčarenje osoba, od čega se 11 odnosilo na član 250. u vezi sa članom 189. Krivičnog zakona BIH (organizovani kriminal), a 5 se odnosilo na član 149 stav 1. u vezi sa članom 189. Krivičnog zakona BIH (udruživanje radi činjenja krivičnih djela). Ukupno je prijavljeno 77 osoba. Strani državljani koji su predmed krijumčarenja, uglavnom su državljani Turske, Albanije, državljanima Srbije sa područja Kosova, državljana Afro-Azijskog porijekla, a tendecija je i blagog porasta krijumčarenja državljana Roma iz Bosne i Hercegovine.
Prema podacima kojima raspolaže Granična policija i prema procjenama policijskih organa susjednih zemalja u narednom periodu očekuje se povećan priliv ilegalnih imigranata sa podrjučja Palestine, Alžira, i drugih Afričko-Azijskih zemalja. Ilegalni imigranti iz navedenih zemalja koji su do sada otkriveni nemaju nikakva dokumenta za identifikaciju, a utvrdjivanje identiteta  je otežano zbog političke situacije u njihovim matičnim zemljama. Putovanje ilegalnih imigranata sa navedenih podrjučja prema zemljama zapadne Evrope traje po nekoliko mjeseci, na način da koriste slabosti pravnog sistema država u kojima borave. U slučaju da budu otrkiveni podnose zahtjev za azil, a protekom odgovorajučeg vremena samoinicijativno napuštaju azilantske centre i nastavljaju putovanje do krajnje destinacije. Pored toga očekuje se smanjenje priliva ilegalnih imigranata  sa podjučja Albanije iz razloga što su za Albanske državljane ukinute vize sa zemljama Evropske unije.

Prema zvaničnim podacima u BiH je u posljednje tri godine zabilježen 81 slučaj trgovine djecom što je prema mišljenju stručnjaka daleko ispod stvarnog broja koji mnogo veći, jer pokazatelji koji govore o prisutnosti problema u BiH nisu konačni. Na žalost, pokazatelji upozoravaju i na sve nižu starosnu granicu žrtava, te činjenicu povećanja domaće trgovine djecom.

Ko se u BiH sve bori protiv trgovine ljudima?

Iz nevladinog sektora upozoravaju da je problem trgovine djecom još uvijek veoma daleko od rješenja. Međunarodna priroda ovog fenomena, propusne i nesigurne granice, složeni uzroci i nedovoljan stepen svijesti o postojanju trgovine ljudima, uz neadekvatne i neusklađene krivične zakone, otežava borbu protiv ove vrste kriminala. 

I u Ministarstvu sigurnosti BiH naglašavaju da većina djece koja su žrtve trgovine ljudima dolaze iz porodica bez jednog ili oba roditelja, siromašnih porodica, a često se dešava da su to i osobe sa invaliditetom.

"Mi raspolažemo zvaničnim podacima po kojima je 81 dijete identifikovano kao žrtva trgovine ljudima, a od njih su većina došla iz disfunkcionalnih porodica. Takođe, to su djeca koja su vaspitno zapuštena i zanemarena, čemu doprinosi i nedovoljna briga nadležnih institucija, kao i nedovoljne mjere zaštite te djece. Zbog ekonomskih prilika BiH nije interesantno područje stranim državljanima koji se odluče baviti trgovinom djecom radi prostitucije ili prosjačenja. U većini slučajeva oni se odlučuju da maloljetnike iz BiH odvode u zemlje Zapadne Evrope gdje im je zagarantovana veća zarada. Ono što je važno naglasiti je da trgovina ljudima ne može da se posmatra kao problematika koja je pod kontrolom državnih institucija koje se bave trgovinom ljudima, najviše iz razloga jer je povećan broj evidentiranih slučajeva u kojima su žrtve predmetne vrste kriminala maloljetnici, što ne raspolažemo stvarnim obimom i razmjerama kriminala ove vrste i što je globalna kriza imala uticaj na ekonomsku situaciju u BiH, pa samim tim i na povećanje obima trgovine ljudima", kazali su iz Ministarstva sigurnosti.

Predsjednica udruženja Mreža Ring, Mara Radovanović navodi da se tačan broj žrtava trgovine djecom radi maloljetničke prostitucije ne može utvrditi. Ipak, ono što je zbrinjavajuće, napominje Radovanovićeva, je činjenica da se sve više djece iz BiH nalazi na meti trgovaca maloljetnicima.  
Prema njenim riječima, ogroman problem predstavlja nerazumijevanje zakona u RS i FBiH kada su u pitanju djela trgovine ljudima i zbog toga se mnogi optuženi izvuku tako što im se sudi za blaža djela poput navođenja na prostituciju, upoznavanja djeteta sa pornografijom ili zapuštanja i zanemarivanja djeteta. “Ovo su veliki propusti koji se moraju što prije rješavati. Čak se dešavalo da se donese presuda u kojoj se navodi da je djevojčica od petnaest godina, koja je inače bila žrtva trgovine ljudima i koja je bila prisiljena da se bavi prostitucijom, to radila dobrovoljno. Ovaj primjer sve govori, jer bi trebalo da se smatra da je svako mlađi od osamnaest godina žrtva trgovine ljudima, a to se kod nas ne radi i zato nemamo tačnu evidenciju o trgovini ljudima,” navodi Radovanovićeva.

U UG "Nova generacija" iz Banjaluke dosta pažnje posvetili su djeci koja su bili ili su potencijalne žrtve trgovine ljudima, najviše kroz rad “Prihvatne stanice za djecu zatečenu u skitnji i prosjačenju”, te rad “Dnevnog centra za djecu ulice”. Ona naglašava da je jako teško doći do dokaza koji ukazuju na ovaj vid eksploatacije, ali ono što je važno znati jeste da se trgovina ljudima ne odvija samo preko granica BiH nego i unutar nje, te da je jako bitno raditi na rahabilitaciji ove djece.
Savjetnica za borbu protiv trgovine ljudima u Misiji OSCE-a u BiH, Selma Zeković rekla je da se može primijetiti veliki broj djela koja se odnose na seksualno iskorištavanje koja su posljedica trgovine maloljetnicima. Ona objašnjava da je danas u Bosni i Hercegovini tipična žrtva trgovine ljudima državljanin BiH, dijete mlađe od osamnaest godina, prisiljeno na seksualno iskorištavanje unutar države.

“Taj zločin sve više je vezan za pojedince ili male grupe ljudi koje zloupotrebljavaju povjerenje svojih žrtava, pri čemu se žrtve često drže na skrovitim mjestima, kao što su privatni stanovi ili vikendice. Pošto interna trgovina ljudima, za razliku od međunarodne, postaje sve veći trend u svijetu, donose se relevantni međunarodni propisi kojima se uspostavlja protivteža toj promjeni u načinu djelovanja. To se sada mora dogoditi i u Bosni i Hercegovini. Trenutno je prioritet da se donesu izmjene i dopune krivičnih zakona na nivou entiteta koje bi definisale trgovinu ljudima u skladu sa međunarodnim standardima. Naime, ovdje je problem u tome što su samo na nivou BiH i od nedavno i u Brčko distriktu i RS krivični zakoni usklađeni sa konvencijom UN-a i Evropskom konvencijom o borbi protiv trgovine ljudima. Još ostaje samo Federacija da usvoji izmjene, te da se vidi kako će ići implementacija na ostalim nivoima”, rekla je Zekovićeva.

U posljednjem izvještaju Stejt departmenta navedeno je da je BiH izvor, odredište i tranzitna tačka za trgovinu muškarcima, ženama i djecom, žrtvama seksualne eksploatacije i tjeranja na prisilni rad. “Žene i djevojke državljanke BiH su u raznim motelima, privatnim stanovima i na benzinskim pumpama širom zemlje podvrgnute seksualnom zlostavljanju, a sve je veći problem i tjeranje na prisilno prošenje romske populacije od strane organizovanih kriminalnih grupa”, istaknuto je u izvještaju. Osim državljana BiH, naglašeno je da su žrtve trgovine u svrhe seksualnog iskorištavanja državljani Srbije, Bugarske, Njemačke i Ukrajine, dok su žrtve iz BiH iskorištavane u Srbiji, Sloveniji, Makedoniji, Azerbejdžanu, Hrvatskoj, Španiji, Italiji i u još nekoliko drugih zemalja Evrope.

Posebno je zabrinjavajuće, kako se navodi u izvještaju, da djecu žrtve prostitucije, prema entitetskom zakonodavstvu, tretiraju kao počinioce, a ne kao žrtve. “Mada u periodu izvještavanja nije bilo dokumentovanih ovakvih slučajeva, posmatrači izvještavaju da policija i dalje djecu žrtve trafikinga tretira kao počinioce i podvrgava ih policijskim ispitivanjima”, navedeno je u izvještaju.

Trgovina ljudima u državama članicama OSCE-a sa ciljem odstranjivanja organa
Maria Grazia Giammarinaro, specijalna predstavnica i koordinatorica OSCE-a za borbu protiv trgovine ljudima, predstavila je istraživanje o trgovini ljudima sa ciljem odstranjivanja organa, što predstavlja jedan od oblika trgovine ljudima kojima se društvo najmanje bavi. “Osobe kojima se trguje sa ciljem odstranjivanja njihovih organa prolaze kroz naročito surove patnje i tokom i nakon hirurške operacije”, rekla je Giammarinaro i dodala da žrtve nisu svjesne da će tokom cijelog života da trpe posljedice odstranjivanja organa.

Nakon što je pristupila Konvenciji UN o borbi protiv organizovanog kriminala i njenom dodatnom protokolu o sprečavanju, suzbijanju i kažnjavanju trgovine ljudima, Bosna i Hercegovina je do sada provela tri akciona plana. Vijeće ministara BiH nedavno je usvojilo strategiju i akcioni plan o suprotstavljanju trgovini ljudima za period 2013.-2015. Posebnu pažnju novi strateški dokumenti posvećuju krivičnom gonjenju trgovaca, zaštiti žrtava i prevenciji. 

Slučajevi human trafficinga
1. Maloljetnice iz BiH u paklu prostitucije: Samo sam željela umrijeti!

“Moje tijelo postajalo je sve gore i gore, a moja duša već je bila umrla. Kako se mijenjao moj izgled, tako se mijenjao i moj status. Iz bara sam prešla na ulicu. Moje tijelo bilo je isprženo čikovima cigareta, izrezano, uništeno”, povjerila se u pisanoj ispovijesti jedna djevojka koja je prošla kroz pakao trgovine djecom.

Ona je kao šesnaestogodišnjakinja iz siromašne porodice na prevaru odvedena iz BiH u Italiju i prodata. Deset godina je prisiljavana na prostituciju, njeni vlasnici su se mijenjali, život joj je pretvoren u pakao, a kako je napisala, jedini spas bila je smrt.

2. Otkrivene nove strahote: Bez hrane bila sedam dana

"Nisu mi dali da jedem, iako su imali hrane, a desilo se da bez hrane budem i sedam dana." To su nove strahote koje je istražiteljima ispričala zlostavljana njemačka državljanka Karla Signer (19), koju je najmanje osam godina zatočenu držao bračni par Milenko (52) i Slavojka Marinković (45) iz kalesijskog naselja Gojčin, iz zaseoka Karavlasi.

"Tada sam ukrala komad domaćeg hljeba i mesa, te pobjegla u šumu", navela je u svom šokantnom iskazu Karla, ili Betina, kako ju zovu. Djevojka, koja je gotovo podivljala, spasena je zahvaljujući mještaninu Gojčina Seadu Makaliću, koji ju je fotografisao i sliku odnio policiji.

Djevojka je istražiocima rekla da ju je 2004. godine u Kalesiju dovela njena majka Kristina Signer. Ostavila ju je kod Milenka Marinkovića, za kojeg se u junu 2006. udala, i to kao njegova druga supruga. Ispričala je i da je majku molila da je odvede iz BiH, što joj je majka i obećavala, ali da je i dalje ostajala u kući svojih zlostavljača. Majku je, također, upozoravala šta proživljava, ali ona nije imala sluha. Karla je pronađena 17. marta u šumi nedaleko od imanja Marinkovića. Očevici kažu kako je imala samo 40 kilograma i da je u teškom zdravstvenom stanju zbrinuta u sigurnu kuću. 
"Milenko i Slavojka Marinković osumnjičeni su za krivično djelo protivpravnog lišavanja slobode, počinjeno na naročito okrutan način i na duži period. Za ovo krivično djelo predviđena je kazna od dvije do osam godina zatvora", kazao je Admir Arnautović, glasnogovornik Tužilaštva Tuzlanskog kantona.

Saopštenja za javnost / prilozi/Vijesti:
Predstavljeni projekti sprječavanja i suzbijanja trgovine ljudima u BiH

Ministarstvo sigurnosti Bosne i Hercegovine, u saradnji sa partnerskim nevladinim organizacijama i uz podršku ambasade SAD-a u BiH, organiziralo je u Sarajevu javno predstavljanje projekata sprječavanja i suzbijanja trgovine ljudima u Bosni i Hercegovini. Tom prilikom prisutnimsu se obratili ministar sigurnosti Bosne i Hercegovine Fahrudin Radončić i ambasador SAD-a u BiH Patrick Moon. 

http://msb.gov.ba/vijesti/saopstenja/default.aspx?id=9170&langTag=bs-BA
Ambasador SAD-a u BiH Patrick Moon je rekao da je „borba protiv trgovine ljudima – što predstavlja ropstvo modernog doba - jedan od najvažnijih prioriteta Vlade SAD-a“ i stakao da će Ministarstvo sigurnosti BiH i nevladin sektor imati punu podršku Sjedinjenih Država u borbi protiv trgovine ljudima. 

Energično spriječavanje, suzbijanje trgovine ljudima i kažnjavanje počinitelja tog krivičnog djela cilj je Ministarstva sigurnosti BiH koje je izradilo i Strategiju, te Akcioni plan suprostavljanja trgovini ljudima. 

Šef Ureda Međunarodnog foruma solidarnosti, EMMAUS, Amela Efendić predstavila je danas novi državni web portal www.bihat.ba kao dio projekta „Podizanje svijesti i prevencija trgovine ljudima u BiH“. 
Predsjednica Udruženja tužilaca FBiH Hajrija Hadžiomerović Muftić predstavila je rezultate projekta „Efikasan tužilac i osvještena javnost – odgovor na trendove u procesuiranju trgovine ljudima“. 
U protekloj godini u Bosni i Hercegovini je identifikovano 39 žrtava trgovine ljudima. Za trgovinu ljudima i krivična djela koja se vežu za trgovinu ljudima u 2012. godini, nadležna tužilaštva su ukupno naredila 19 istraga protiv 42 lica. Podignuto je 15 optužnica protiv 22 lica. Nadležni sudovi su izrekli 11 osuđujućih presuda protiv 13 lica.

Preporuke za BiH:

- Energično istraživati ova djela i počinioce adekvatno kažnjavati

- Harmonizovati zakone i eksplicitno kriminalizovati konkretna djela

- Energično progoniti službenike umiješane u ove aktivnosti

- Dekriminalizovati djecu žrtve seksualnog zlostavljanja

- Povećati novčana izdvajanja u cilju zaštite žrtava

Vijesti preuzete sa portala: 
- 18 ljudi optuženo za krijumčarenje ljudi, među njima i troje Hrvata Na području Bosne i Hercegovine u utorak je uhićeno trinaest osoba osumnjičenih za trgovinu ljudima, potvrdila je Granična policija BiH ističući kako je riječ o operaciji koja se provodi u suradnji s Ministarstvom unutarnjih poslova Hrvatske. Kako se navodi u priopćenju objavljenom u Sarajevu, akcija kodnog naziva "Jug" provedena je po nalogu Suda BiH.

- Akcija je započela u ranim jutarnjim satima, a svi uhićeni sumnjiče se za organiziranje prebacivanja ilegalnih imigranata s područja Kosova i Turske. Policija u BiH je tijekom akcije pretražila četrnaest različih lokacija na području Bijeljine, Mostara, Čitluka, Ljubuškog, Gruda i Bugojna.

VEZANE VIJESTI

· Uhićeno 28 krijumčara ljudi
· BiH: 18 ljudi optuženo za krijumčarenje ljudi, među njima i troje Hrvata 
- U  trgovinu ljudima u BiH umiješani i policajci
. Sve teže izvođenje počinilaca djela pred lice pravde
Postoje izvještaji da su pripadnici policijskih struktura u BiH umiješani u trgovinu ljudima, navedeno je u najnovijem izvještaju o trgovini ljudima za 2012. godinu američkog Stejt departmenta. ”Prema dostupnim izvještajima, kao i saučesništvo policije u krivičnim djelima trgovine ljudima, kao i neosjetljivost vlasti prema djeci žrtvama trafikinga, otežavaju izvođenje počinilaca ovih djela pred lice pravde”, upozoravaju u Stejt departmentu.

Tuzla, July 2013.

Mirjana Stamenkovic-Tursinovic
Miralem Tursinovic
ORC / hCa Tuzla

� UN GIFT: Global Initiative to Fight Human Trafficking /Globalna inicijativa za borbu protiv trgovine ljudima/: Činjenice, dostupno na: http://www.unglobalcompact. org/docs/issues_doc/labour/Forced_labour/

� � HYPERLINK "http://www.oscebih.org/default.aspx?id=71&lang=HR" ��http://www.oscebih.org/default.aspx?id=71&lang=HR�


� Izvještaj o stanju trgovine ljudima u Bosni i Hercegovini i izvještaj o provedbi Akcionog plana za borbu protiv trgovine ljudima u Bosni i Hercegovini za 2010. godinu dostupan na: � HYPERLINK "http://www.msb.gov.ba/anti_trafficking/dokumenti/godisnji_izvjestaj/Default.aspx?id=6421" �http://www.msb.gov.ba/anti_trafficking/dokumenti/godisnji_izvjestaj/Default.aspx?id=6421�





� � HYPERLINK "http://etrafika.net/dosije/trgovina-djecom/16794-sve-vise-djece-u-bih-u-kandzama-trgovaca-ljudima" �http://etrafika.net/dosije/trgovina-djecom/16794-sve-vise-djece-u-bih-u-kandzama-trgovaca-ljudima�





� � HYPERLINK "http://etrafika.net/glavne-vijesti/17919-maloljetnice-iz-bih-sve-cesce-zrtve-trgovine-ljudima-radi-prostitucije" �http://etrafika.net/glavne-vijesti/17919-maloljetnice-iz-bih-sve-cesce-zrtve-trgovine-ljudima-radi-prostitucije�





� � HYPERLINK "http://m.nezavisne.com/novosti/Otkrivene-nove-strahote-Bez-hrane-bila-sedam-dana-142931.html" �http://m.nezavisne.com/novosti/Otkrivene-nove-strahote-Bez-hrane-bila-sedam-dana-142931.html�





� � HYPERLINK "http://www.jutarnji.hr/velika-policijska-akcija-u-bih-trinaest-uhicenih-zbog-trgovine-ljudima/1102567" �http://www.jutarnji.hr/velika-policijska-akcija-u-bih-trinaest-uhicenih-zbog-trgovine-ljudima/1102567�


� � HYPERLINK "http://www.tip.ba/2013/06/20/u-trgovinu-ljudima-u-bih-umijesani-i-policajci/" �http://www.tip.ba/2013/06/20/u-trgovinu-ljudima-u-bih-umijesani-i-policajci/�

